
ᐊᖏᔪᖅᑲᐅᑎᓄᑦ ᓇᐃᓪᓕᒋᐊᖅᓯᒪᔪᖅ 

 
ᒐᕙᒪᒃᑯᖏᑦ ᓄᓇᕗᑦ, ᐱᓕᕆᕕᖓᑦ ᐊᕙᑎᓕᕆᔨᒃᑯᑦ ᑭᒡᒐᖅᑐᐃᔨᖏᑦ ᐅᖃᕆᐊᖅᑐᖅᓯᒪᓂᖃᓚᐅᖅᑐᑦ ᐅᑐᐱᕆ 2019-ᒥ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᖁᕐᓗᖅᑐᕐᒥ, ᐃᖃᓗᒃᑑᒃᑎᐊᕐᒥ, ᐅᒥᖕᒪᒃᑑᕐᒥ, ᕿᖓᐅᑦᒥ, ᐊᒻᒪᓗ ᐊᐅᓚᑦᓯᖃᑕᐅᔪᓄᑦ, 

ᓄᓇᕗᑦ ᑐᙵᕕᒃᑯᑦ. ᐱᔾᔪᑎᐅᓗᐊᓚᐅᖅᑐᖅ ᐅᖃᕆᐊᖅᑐᖅᓯᒪᓂᕐᒧᑦ ᓇᓗᓇᐃᖅᑕᐅᓪᓗᑎᑦ ᑭᓪᓕᓯᓂᐊᕈᑎᕕᓃᑦ 

ᖃᑦᓯᐅᓂᖏᓐᓂ 2018-ᒥ ᕙᑑᔅ ᑐᑦᑐᖏᑦᑕ ᕿᑐᕐᖏᐅᕐᕕᖏᓐᓂ ᐊᔾᔨᓕᐅᕆᓂᒃᑯᑦ ᖃᐅᔨᓴᖅᓱᕈᑎᓂᒃ 

ᐅᖃᕆᐊᖅᑐᖅᓯᒪᓪᓗᑎᓪᓗ ᐱᖁᔨᕗᖔᕈᑕᐅᓯᒪᔪᓂᒃ ᐊᐅᓚᑦᓯᒍᑎᑦᓴᓂᒃ, ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᓂᒃ. 

ᐅᖃᕆᐊᖅᑐᖅᓯᒪᓂᖃᖅᑎᓪᓗᒋᑦ, ᐅᖃᐅᓯᑦᓴᖃᖅᑐᖃᓚᐅᖅᑐᖅ ᐊᐅᓚᑕᐅᓂᕐᒧᑦ ᐱᖁᔨᕗᖔᕈᑎᐅᔪᓂᑦ.  
 

ᑖᒃᑯᐊ ᕚᑑᔅ ᑐᑦᑐᖏᑦ ᒫᓐᓇᒃᑯᑦ ᐊᑐᖅᑕᐅᕙᑦᑐᑦ ᐊᓐᓇᐅᒪᒍᑕᐅᓪᓗᑎᑦ ᑮᓇᐅᔭᓕᐅᕋᓱᐊᕈᑕᐅᓪᓗᑎᓪᓗ, ᑖᒃᑯᐊᓗ 

ᑐᑦᑐᖏᑦ ᐃᓄᐃᓴᓪᓕᕙᓪᓕᐊᔪᑦ ᖃᑦᓯᐅᓂᖏᑦ ᐃᓱᒫᓗᒍᑎᐅᓪᓗᑎᑦ ᓂᕿᑭᑦᓴᓂᕐᒧᑦ. ᖃᓄᑎᒋ ᐃᓄᐃᓴᓪᓕᕙᓪᓕᐊᓂᖏᑦ 

ᐃᓱᒫᓗᓐᓇᖅᑐᑦ. ᐊᕙᑎᓕᕆᔨᒃᑯᑦ ᐊᑐᓕᖅᑎᑦᓯᓚᐅᖅᑐᑦ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᓂᒃ 30-ᓂᒃ, 

ᐊᖑᓴᓪᓗᐃᓐᓇᕐᓂᑦ ᕿᖓᐅᑦᒥ 2017-ᒥ ᑖᓐᓇᓗ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᐃᑦ ᐋᖅᑭᒋᐊᖅᑕᐅᒋᐊᖃᖅᑐᖅ 

ᒪᓕᓪᓗᒋᑦ ᓄᑖᑦ 2018-ᒥ ᒥᑦᓴᐅᓵᕈᑏᑦ. ᑖᓐᓇ ᐅᓂᒃᑳᓕᐊᖅ ᓇᐃᓕᓪᒋᐊᖅᓯᒐᓱᐊᖅᑐᖅ ᐅᖃᐅᓯᐅᓚᐅᖅᑐᓂᒃ 

ᐊᐅᓚᑦᓯᖃᑎᒌᑦᑐᓄᑦ ᑕᐃᑲᓂ ᑲᑎᒪᓂᐅᔪᒥ.  

 
 



3  

ᐃᓗᓕᖏᓐᓂᒃ ᑐᑭᓯᒋᐊᖅᑎᑦᓯᒍᑎ 
 

ᑖᓐᓇ ᐅᓂᒃᑳᓕᐊᖑᓯᒪᔪᖅ ᑭᒡᒐᖅᑐᐃᔪᖅ ᐱᓕᕆᕕᖓᑕ ᐊᕙᑎᓕᕆᔨᒃᑯᑦ ᐊᑕᖏᕋᓱᐊᖅᑐᓂᒃ ᑐᑭᓯᒋᐊᕈᑎᓂᒃ 

ᐅᖃᐅᓯᐅᓚᐅᖅᑐᓂᒃ ᐅᖃᕆᐊᖅᑐᕐᕕᐅᓯᒪᑎᓪᓗᒋᑦ ᑲᑎᒪᓂᒃᑯᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ.  

 

ᑕᒪᒃᑯᐊ ᐅᖃᐅᓯᐅᓯᒪᔪᑦ ᑕᕝᕙᓂ ᑭᒡᒐᖅᑐᐃᑦᓴᐃᓐᓇᙱᑦᑐᑦ ᐃᓱᒪᒋᔭᖏᓐᓂ ᐱᓕᕆᕕᖓᑕ ᐊᕙᑎᓕᕆᔨᒃᑯᑦ, ᓄᓇᕗᑦ 

ᐅᕝᕙᓘᓐᓃᑦ ᒐᕙᒪᒃᑯᖏᑦᑕ ᓄᓇᕗᑦ.   

5  

1.0 ᐅᓂᒃᑳᓕᐊᑉ ᐱᔾᔪᑎᖓ ᐋᖅᑭᑦᓯᒪᓂᖓᓗ 
 

ᑖᓐᓇ ᐅᓂᒃᑳᓕᐊᖑᓯᒪᔪᖅ ᑲᑎᖅᓱᐃᒐᓱᐊᖅᓯᒪᔪᖅ ᓇᐃᓪᓕᒋᐊᖅᓯᒪᔪᓂᒃ ᐅᖃᐅᓯᐅᓯᒪᔪᓂᒃ, ᐊᐱᖅᑯᑎᐅᓯᒪᔪᓂᒃ, 

ᐃᓱᒫᓗᑎᐅᓯᒪᔪᓂᒃ, ᐊᒻᒪᓗ ᖃᓄᖅᑑᕆᐊᕈᑕᐅᓯᒪᔪᓂ ᑲᑎᒪᓂᖃᖅᑎᓪᓗᒋᑦ ᐊᐅᓚᑦᓯᔨᐅᖃᑕᐅᔪᑦ ᐱᖁᔨᕗᖔᕐᓂᒃᑯᑦ 

ᐊᑐᓕᖁᔭᐅᓯᒪᔪᓂ ᕚᑑᔅ ᑐᑦᑐᖏᓐᓄᑦ . ᑖᒃᑯᐊ ᓇᐃᓪᓕᑎᖅᑕᐅᓯᒪᔪᑦ ᐊᒻᒪᓗ ᑎᑎᕋᖅᑕᐅᓯᒪᔪᑦ ᑕᕝᕙᓂ ᑭᓯᐊᓂ 

ᑲᑎᒪᓂᐅᔪᓂ ᐅᖃᐅᓯᐅᓚᐅᖅᑐᓂ. 

 

2.1 ᐱᔾᔪᑎᖓᑦ ᐅᖃᕆᐊᕐᕕᐅᓯᒪᓂᖏᑕ 
 

ᐅᓪᓗᖓᓂ ᐅᑐᐱᕆ 7, 2019 ᑲᑎᒪᓂᖃᓚᐅᖅᑐᑦ ᐱᔾᔪᑎᖃᓗᐊᖅᓱᑎᑦ ᐅᖃᕆᐊᖅᑐᖅᓯᒪᓪᓗᑎᑦ ᐱᖁᔭᕗᖔᕈᑎᐅᔪᓂᒃ 

ᐊᐅᓚᑦᓯᒍᑎᑦᓴᓄᑦ ᐋᖅᑭᒋᐊᖅᑕᐅᓗᑎᑦ ᒫᓐᓇᒃᑯᑦ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᑦ. ᑖᓐᓇ ᑲᑎᒪᓂᐅᔪᖅ 

ᐱᕕᑦᓴᖃᖅᑎᑦᓯᓚᐅᖅᑐᖅ ᑎᑎᖅᑕᐅᓗᑎᑦ ᐃᓱᒫᓗᑎᐅᔪᑦ, ᐅᖃᐅᓯᑦᓴᐅᔪᑦ ᐊᐅᓚᑦᓯᖃᑎᒌᑦᑐᓄᑦ ᐊᑐᕈᒪᓯᒪᔭᖏᑦ 

ᐊᑐᓕᖅᑎᒍᓐᓇᑐᐃᓐᓇᕈᓐᓇᖁᓪᓗᒋᑦ. ᖁᕐᓗᖅᑐᑦᒥ, ᐃᖃᓗᒃᑑᑦᑎᐊᕐᒥ, ᐅᒥᖕᒪᑦᑑᕐᒥ, ᐊᒻᒪᓗ ᕿᖓᐅᒥ ᐆᒪᔪᕐᓂᐊᖅᑎᒃᑯᑦ 

ᑲᑎᒪᔨᖏᑦ ᖃᐅᔨᒃᑲᖅᑕᐅᓚᐅᖅᑐᑦ ᐊᕙᑎᓕᕆᔨᒃᑯᑦ ᐱᖁᔨᕗᖔᕈᑎᖏᓐᓂᒃ ᑭᒡᒐᖅᑐᐃᔨᐅᒻᒪᑕ ᐊᓯᕙᖅᑎᐅᓂᒃᑯᑦ 

ᓄᓇᓕᒻᒥᓂ ᐊᑖᓂ ᓄᓇᕗᑦ ᐊᖏᕈᑎᖓᑦᑕ.  

 

2.2 ᖃᓄᐃᓕᖓᓂᖏᑦ ᑲᑎᒪᓂᐅᔪᑦ 
 

ᐅᖃᕆᐊᖅᑐᖅᓯᒪᓂᕐᒧᑦ ᑲᑎᒪᓂᖅ ᐅᓪᓗᓕᒫᖅ ᐊᐅᓚᓂᖃᓚᐅᖅᑐᖅ. ᑐᑭᓯᒋᐊᕈᑏᑦ ᓲᕐᓗ ᖃᓄᐃᓐᓂᖏᑦ ᑐᑦᑐᐃᑦ, 

ᐱᖁᓯᕗᖔᕈᑎᐅᓯᒪᔪᖅ ᐊᕙᑎᓕᕆᔨᒃᑯᓐᓄᑦ, ᐊᓯᖏᓪᓗ ᐊᐅᓚᑦᓯᖃᑕᐅᔪᑦ ᐱᖁᔨᕗᖔᕈᑎᖏᑦ ᐅᓂᒃᑳᖑᓚᐅᖅᑐᑦ. 

ᓄᓇᕗᒻᒥ ᐊᐅᓚᑦᓯᖃᑎᒌᑦᑐᑦ ᐃᓱᒪᒋᔭᖏᑦ ᑎᑎᖅᑕᐅᓚᐅᖅᑐᑦ. ᑖᓐᓇ ᑲᑎᒪᓂᐅᔪᖅ ᐊᐅᓚᑕᐅᓚᐅᖅᑐᖅ 

ᓯᕗᓕᖅᑕᐅᓪᓗᓂᓗ ᐊᕙᑎᓕᕆᔨᒃᑯᓐᓄᑦ. ᐅᓂᒃᑳᕐᓂᕆᔭᖏᑦ ᐋᖅᑭᑦᓱᖅᓯᒪᓂᖃᓗᐊᓚᐅᙱᑦᑐᑦ ᐊᒻᒪᓗ 

ᐊᐅᓚᑦᓯᖃᑎᒌᑦᑐᑦ ᑐᙵᓱᑦᑎᑕᐅᓚᐅᖅᑐᑦ ᐊᐱᖅᓱᕈᓐᓇᖅᑎᑕᐅᓪᓗᑎᑦ, ᐃᓱᒫᓘᑎᒥᓐᓂ ᐅᖃᐅᓯᖃᕈᓐᓇᕐᓗᑎᑦ, 

ᖃᓄᖅᑑᕆᐊᕈᑎᒥᓂᓪᓗ ᑐᓂᓯᒍᓐᓇᖅᑎᑕᐅᓪᓗᑎᑦ ᐱᖁᔨᕗᖔᕈᑎᓅᖓᔪᓂᒃ. ᐅᖃᖃᑎᒌᓐᓂᖅ ᒪᑐᐃᖓᓚᐅᖅᑐᖅ.  

 

3.0 ᑭᒃᑯᓕᒫᖅᓯᐅᑎ ᐊᒻᒪᓗ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐅᖃᕆᐊᕐᕕᐅᓯᒪᓂᖓᑕ 

ᓇᐃᓪᓕᒋᐊᖅᓯᒪᔪᖅ 
 

ᐱᔾᔪᑎᖓ ᑕᒪᑐᒪ ᐅᖃᕆᐊᖅᑐᖅᓯᒪᓂᐅᑉ ᓇᓗᓇᐃᖅᑕᐅᑦᓯᐊᓚᐅᖅᑐᖅ ᐊᒻᒪᓗ ᐱᒻᒪᕆᐅᔪᑦ ᑐᑭᓯᒋᐊᕈᑎᑦᓴᐃᑦ 

ᑐᓂᔭᐅᓪᓗᑎᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᓯᕗᓂᑐᖃᖓᒍᑦ ᐅᖃᕆᐊᖅᑐᖅᓯᒪᓂᐅᑉ, ᐱᒋᐊᓕᖅᑎᓪᓗᒋᓪᓗ 

ᑲᑎᒪᓂᐅᔪᖅ. ᐊᒥᓲᓚᐅᖅᑐᑦ ᐊᐱᖅᑯᑎᐅᔪᑦ, ᐃᓱᒫᓘᑎᐅᔪᑦ, ᐊᒻᒪᓗ ᖃᓄᖅᑑᕐᓂᒃᑯᑦ ᐅᖃᐅᓯᐅᓚᐅᖅᑐᑦ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ. ᑖᒃᑯᐊ ᕚᑑᔅ ᑐᑦᑐᖏᑦ ᐊᓐᓇᐅᒪᑎᑦᓯᒍᓐᓇᐸᑦᑐᑦ ᒪᕐᕈᓗᐊᓂᒃ ᐃᓚᒌᑦᑐᓂᒃ ᑕᓯᖓᓐᓂ 

ᑳᓐᑐᐃᑐ (ᖁᕐᓗᖅᑐᕐᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ) ᓂᕿᖃᖅᑎᑦᓯᕙᒃᑭᓪᓗᑎᑦ 400 ᑲᓐᓂᕐᓂᒃ ᐃᓄᓐᓂᒃ, ᓱᐃᓛᕿᓂᒃᑯᓪᓗ 

ᑐᑦᑐᒐᓱᐊᖅᑎᑦᓯᔨᖃᕆᓪᓗᓂ ᓂᕕᖓᑖᓂᒃ ᐊᑐᖅᐸᑦᑐᒥᒃ ᕿᖓᐅᑦᒥ ᐱᓯᒪᔪᓂᑦ ᐊᒻᒪᓗ ᐅᒥᖕᒪᒃᑑᖅ ᐆᒪᔪᕐᓂᐊᖅᑎᒃᑯᑦ 

ᑲᑎᒪᔨᖏᓐᓂᒃ. ᖁᕐᓗᖅᑐᕐᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐅᖃᐅᓯᖃᓚᐅᖅᑐᑦ ᐃᓱᒫᓘᑎᒥᓂᒃ ᑮᓇᐅᔭᓕᐅᕋᓱᐊᕐᓂᒃᑯᑦ 

ᐱᔾᔪᑕᐅᔪᓂ ᐃᓚᒌᑦᑐᓄᑦ ᑕᓯᖓᓂ ᑳᓐᑐᐃᑐ. ᕿᖓᐅᑦ ᐊᒻᒪᓗ ᐅᒥᖕᒪᒃᑑᖅ ᐆᒪᔪᕐᓂᐊᖅᑎᒃᑯᖏᑦ ᐃᓱᒫᓘᑎᖃᓚᐅᖅᑐᑦ 

ᐃᖅᑲᓇᐃᔮᓂᒃ ᑐᑦᑐᒐᓱᐊᖅᑎᑦᓯᕙᑦᑐᓂ ᓱᐃᓛᕿᓂᒃᑯᑦ. ᒪᑯᐊ ᒪᓕᑦᑐᑦ ᓇᐃᓪᓕᒋᐊᖅᓯᒪᔪᑦ ᐅᖃᐅᓯᐅᓚᐅᖅᑐᑦ 

ᑲᑎᒪᓂᐅᔪᒥ.  

 

4.0. ᐅᖃᕆᐊᑐᖅᓯᒪᓂᖅ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᓂ ᐱᖁᔨᕗᖔᖅᑕᐅᔪᖅ - 

ᐅᑐᐱᕆ 7, 2019 
 

ᐱᓇᐃᓗᑕᐅᔪᑦ: ᓄᑖᙳᕆᐊᕆᐊᓖᑦ ᐊᐅᓚᑦᓯᓂᕐᒧᑦ ᐱᖁᔨᕗᖔᖅᑕᐅᓯᒪᔪᑦ (ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᓂ) 

ᐱᓯᒪᔪᓂ 2018-ᒥ ᕚᑑᔅ ᕿᑐᕐᖏᐅᕐᕕᖏᑦᑕ ᐊᔾᔨᓕᐅᕐᓂᒃᑯᑦ ᓈᓴᐃᒍᑕᐅᓯᒪᔪᓂᒃ.  

 

ᐱᔾᔪᑎᖓᑦ ᐅᖃᕆᐊᖅᑐᖅᓯᒪᓃᑦ: 

 

ᐅᖃᕆᐊᖅᑐᖅᓯᒪᓂᖅ ᐱᓕᕆᐊᖑᓚᐅᖅᑐᖅ ᐃᖃᓗᒃᑑᑦᑎᐊᕐᒥ ᐅᓪᓗᖓᓂ ᐅᑐᐱᕆ 7, 2019. ᐱᔾᔪᑎᒋᓗᐊᓚᐅᖅᑕᖓ 

ᑲᑎᒪᓂᐅᔫᑉ ᐅᖃᖃᑎᖃᕐᓂᖅ ᐊᐅᓚᑦᓯᖃᑎᒌᑦᑐᓂ ᑲᔪᓰᓐᓇᖅᑐᒥ ᕚᑑᔅ ᑐᑦᑐᖏᑦᑕ ᒥᑦᓵᓄᑦ ᐊᐅᓚᑦᓯᓂᕐᒧᑦ 

ᐱᖁᔨᕗᖔᕈᑎᓂᒃ. ᑲᑎᒪᓂᐅᔪᖅ ᐱᕕᑦᓴᖃᖅᑎᑦᓯᓚᐅᖅᑐᖅ ᑐᓴᕆᐊᖅᑐᖅᓯᒪᔪᓂᒃ ᐊᕙᑎᓕᕆᔨᒃᑯᑦ ᐱᖁᔨᕗᖔᕐᒪᑕ 

ᐃᓄᐃᓴᓐᓂᖅᓴᓂᒃ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᓂ 0 ᒪᓕᓪᓗᒋᑦ ᐊᑐᐃᓐᓇᐅᔪᑦ ᓄᑖᖑᔪᑦ ᖃᐅᔨᓴᕈᑎᒥᓃᑦ.  
 

ᐅᓪᓗᖅ: ᐅᑐᐱᕆ 7, 2019  
 

ᑭᒡᒐᖅᑐᐃᔪᑦ: 

 

ᒐᕙᒪᒃᑯᖏᑦ ᓄᓇᕗᑦ - ᐊᕙᑎᓕᕆᔨᒃᑯᑦ: ᑮᑦ ᐃᖓᓚᓐ, ᓖᓴ-ᒪᕇ ᓕᑭᓕᐅᕐ, ᑭᐊᕙᓐ ᒪᑎᐅᓐ 

ᓄᓇᕗᑦ ᑐᙵᕕᒃ: ᑕᐃᕕᑎ ᓖ, ᓯᐅᕈ ᕈᐄ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ: ᑲᐃᕈᓪ ᕆᑦᓯ 

ᖁᕐᓗᖅᑐᖅ ᐊᖑᓇᐃᑎᑦ ᑲᑐᔾᔨᖃᑎᒌᑦ: ᐊᒫᓐᑕ ᕉᔅ ᑕᒪᓐ, ᕚᕕ ᐊᓇᕕᓗᒃ 

ᐃᖃᓗᒃᑑᒃᑎᐊᖅ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ: ᑭᓕᐅᕋᓐᔅ ᑲᐃᔪᒐᓇ 

ᕿᖓᐅᑦ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ: ᑳᓂ ᑯᐸᓚᒃ 

ᐅᒥᖕᒪᒃᑑᖅ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ: ᐲᑕ ᑯᐸᓚᒃ 

 
 

ᓇᐃᓪᓕᒋᐊᖅᓯᒪᔪᖅ ᐅᖃᖃᑎᒌᓐᓂᐅᓚᐅᖅᑐᖅ: 

  

ᑖᒃᑯᐊ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐅᖃᐅᓯᖃᓚᐅᖅᑐᑦ ᒫᓐᓇᒃᑯᑦ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᑦ 30-ᖑᓪᓗᑎᑦ 

ᐊᖑᓴᓪᓗᐃᓐᓇᐃᑦ ᐱᕕᑦᓴᖃᖅᑎᑦᓯᑐᐃᓐᓇᖃᖅᑕᕐᒪᑕ ᐊᑯᓐᓂᖏᓐᓂ ᑕᖅᑮᑦ ᐊᐅᒡᒍᓯ ᐊᒻᒪᓗ ᐅᑐᐱᕆ, 

ᓇᔾᔪᐃᔭᓕᖅᑎᓪᓗᒋᑦ ᓂᕿᖓᓗ ᐊᑦᑐᖅᑕᐅᖃᓯᐅᑎᕙᓐᓂᖓᓂ. ᓂᕿᖓᑦ ᐃᓘᓐᓇᑎᑦ 30 ᓂᕕᖓᑖᑎᒍᑦ 

ᑐᑦᑐᑦᑕᐅᕙᑦᑐᓂ ᐊᓐᓇᐅᒪᑦᓯᒍᑕᐅᕙᑦᑐᖅ ᖃᑕᙳᑎᒌᑦᑐᓂ ᑲᓐᑐᐃᑐ ᐊᒻᒪᓗ ᐃᖃᓗᒃᑑᑦᑎᐊᕐᒥ. ᐃᓘᓐᓇᖏᑦ ᓂᕿᖏᑦ 

ᐱᔭᐅᕙᑦᑐᑦ ᓱᐃᓛᕿᓂᒃᑯᑦ ᑐᑦᑐᓂᐊᖅᑎᑦᓯᓂᒃᑯᑦ ᑐᓂᔭᐅᕙᑦᑐᑦ ᑲᑎᒪᔨᖏᓐᓄᑦ ᐆᒪᔪᕐᓂᐊᖅᑏᒃᑯᑦ, ᓂᕿᒋᔭᐅᕙᑦᑐᖅ 

ᐊᕐᕌᒍᓕᒫᖅ. ᕿᖓᐅᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᓇᓚᐅᑦᓵᖅᓯᒪᔪᑦ 10 ᐃᓪᓗᖃᖅᑐᐃᑦ, ᑲᑎᓕᒫᕐᓗᒋᑦ 400 ᐃᓄᐃᑦ 

ᐊᓐᓇᐅᒪᒍᑎᖃᖅᐸᒻᒪᑕ ᓂᕿᖓᓂᒃ (ᐃᓚᐅᓪᓗᑎᑦ ᐃᓚᖏᑦ ᖃᓂᙱᑦᑑᒐᓗᐊᑦ). ᐃᓘᓐᓇᖓ ᐊᑕᖏᖅᓱᒍ ᑐᑦᑐᓕᒫᖅ 

ᐱᒻᒪᕆᒋᔭᐅᔪᖅ ᐊᑦᑐᐊᓂᖃᕐᒪᑦ ᐃᓕᖅᑯᓯᑐᖃᖏᓐᓄᑦ. ᓱᐃᓛᕿᓂᒃᑯᑦ ᑐᑦᑐᒐᓱᐊᖅᑎᑦᓯᕙᑦᑐᐃᑦ 

ᑮᓇᐅᔭᓕᐅᕋᓱᐊᕈᑎᑐᐊᖃᕆᓪᓗᑎᑦ ᐳᓚᕋᖅᑎᑦᓯᔨᓄᑦ, 8 ᐃᖅᑲᓇᐃᔭᖅᑎᑕᐅᕙᑦᑐᑦ ᑐᑦᑐᒐᓱᐊᖅᑎᑦᓯᑎᓪᓗᒋᑦ 

ᐊᑯᓐᓂᖏᓐᓂ ᐅᒥᖕᒪᒃᑑᖅ ᐊᒻᒪᓗ ᕿᖓᐅᑦ ᐆᒪᔪᕐᓂᐊᖅᑏᑦ ᑲᑎᒪᔨᖏᑦᑕ. ᖁᕐᓗᖅᑐᕐᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ 

ᐃᓱᒪᒋᔭᖃᖅᑐᑦ ᓈᓴᖅᑕᐅᒃᑲᓐᓂᕆᐊᖃᕐᓂᖏᓐᓂ ᕚᑑᔅ ᓄᓇᖃᖅᑐᓂ. ᐃᓱᒪᒋᔭᐅᓚᐅᕐᒥᔪᖅ ᐅᒥᒻᒪᒥᓃᑦ 

ᑕᐅᖅᓯᐅᑎᒍᓐᓇᕆᐊᖏᑦ ᕗᕌᓐᒃᓚᓐ ᐃᓚᒌᑦᑐᓂ ᑲᓐᑐᐃᑐᒥ.  

  

ᐅᖃᐅᓯᐅᒻᒪᕆᓚᐅᖅᑐᑦ ᓂᕐᔪᑏᑦ ᑐᑦᑐᒐᓱᐊᖅᑏᑦ ᐊᐅᓚᑕᐅᓂᖏᑦ ᐊᒻᒪᓗ ᖃᐅᔨᓴᖅᑕᐅᓂᖏᑦ. ᖁᕐᓗᖅᑐᕐᒥ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᑕᑯᒍᒪᔪᑦ ᐊᒪᖅᑯᐃᑦ ᐅᔭᒥᑦᑕᐅᓗᑎᑦ. ᐅᖃᖅᑐᖃᖃᑦᑕᓚᐅᕐᒥᔪᖅ ᐊᑭᓕᐅᑎᐅᕙᑦᑐᖅ 

$300 ᐊᕙᑎᓕᕆᔨᒃᑯᓐᓂᒃ ᐊᒪᖅᑯᐃᑦ ᖃᐅᔨᓴᖅᑕᐅᒍᑎᑦᓴᖏᓐᓄᑦ ᓄᐊᑦᓯᓂᕐᒧᑦ ᐱᓕᕆᐊᑦᓴᖅ ᓈᒻᒪᙱᓗᐊᕆᐊᖓ; 

ᐊᖏᓪᓕᒋᐊᖅᑕᐅᖅᑳᕐᓗᑎᑦ ᐊᑭᓕᐅᑎᐅᕙᑦᑐᑦ ᐊᒪᖅᑯᓂᐊᕐᓂᕐᒧᑦ ᐊᓯᔾᔨᖅᑕᐅᓚᐅᖅᑎᓐᓇᒍ ᑲᑎᓕᒫᕐᓗᒋᑦ 

ᑐᑦᑐᑦᑕᐅᒍᓐᓇᖅᑐᑦ. ᐅᖃᐅᓯᐅᓪᓚᕆᓚᐅᕐᒥᔪᖅ ᐊᒪᖅᑯᓂᒃ ᐱᓕᕆᐊᑦᓴᐅᔪᖅ ᓄᓇᑦᓯᐊᕗᒻᒥ - ᐆᒪᔪᕐᓂᐊᖅᑏᑦ 

ᐃᖃᓗᒃᑑᑦᑎᐊᕐᒥ ᐃᓚᐅᖃᑕᐅᒍᒪᔪᑦ ᑕᒪᑐᒧᖓ ᑕᒡᕙᓂ ᐅᑭᐅᖑᓂᐊᖅᑐᖅ. ᐆᒪᔪᕐᓂᐊᖅᑏᑦ ᐃᓱᒪᒋᔭᖃᓚᐅᖅᑐᑦ ᐃᓄᐃᑦ 

ᖃᐅᔨᒪᔭᑐᖃᖏᑦᑐᒍᑦ ᐊᒪᖅᑯᐃᑦ ᐊᒥᓱᙳᓗᐊᖅᑎᑕᐅᑦᑕᐃᓕᕙᓚᐅᕐᒪᑕ ᓯᑎᖏᓐᓂ ᐊᒪᖅᑯᐊᕋᐃᑦ ᑐᖁᑕᐅᕙᑦᓱᑎᑦ. 

ᐅᒥᖕᒪᒃᑑᖅ ᐊᒻᒪᓗ ᕿᖓᐅᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᐅᖃᐅᓯᖃᓚᐅᖅᑐᑦ ᐊᒥᓱᙳᕆᐊᕆᒐᓱᐊᖅᓯᒪᓂᕐᒥᓐᓂ 

ᐊᕐᕌᒍᓂᒃ 20-ᓂᒃ ᓂᕕᖓᑖᓂᒃ ᐊᒃᖤᒍᓐᓇᐅᑎᓂᒃ. ᑐᑦᓯᕋᖅᓯᒪᒻᒥᔪᑦ ᐱᒃᑲᓐᓂᕈᒪᓂᖅᓴᐅᓪᓗᑎᑦ ᕙᕗᓕ ᑐᑦᑐᖏᓐᓂᒃ 

ᓱᐃᓛᕿᓂᒃᑯᑦ ᑐᑦᑐᒐᓱᐊᕈᑎᐅᕙᑦᑐᓂᒃ ᓂᕕᖓᑖᓂᒃ.  

  

ᐃᓘᓐᓈᒍᑦ, ᖁᕐᓗᖅᑐᕐᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐃᓱᒪᒋᔭᖃᓚᐅᖅᑐᑦ ᐱᓯᒪᐃᓐᓇᕈᒪᓪᓗᑎᑦ ᖁᓕᓂᒃ ᓂᕕᖓᑖᓂᒃ 

ᐃᑉᐱᒋᔭᖃᕋᒥᒃ ᖃᑕᙳᑎᒌᑦᑐᑦ ᑲᓐᑐᐃᑐᒥ ᐱᒋᐊᖃᕐᓂᖏᓐᓂ ᑕᒪᒃᑯᓂᖓ ᓂᕕᖓᑖᓂᒃ. ᐅᖃᖅᑐᖃᓚᐅᖅᑐᖅ ᖁᕐᓗᖅᑐᕐᒥ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖓᓐᓄᑦ ᐃᓄᐃᓴᓪᓕᒋᐊᖁᔨᓪᓗᓂ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᓂ, ᑭᓯᐊᓂᓕ 0 ᙱᖔᕐᓗᓂ 

ᐃᓄᐃᓴᓪᓕᒋᐊᕐᓗᒋᑦ ᖁᓕᓂᒃ ᐃᓕᓐᓂᐊᑎᑦᓯᓂᖅᓴᐅᓗᑎᑦ ᓄᓇᒦᓐᓂᕐᒥ. ᕿᖓᐅᑦᒥ ᐅᒥᖕᒪᒃᑑᕐᒥᓪᓗ ᐆᒪᔪᕐᓂᐊᖅᑎᒃᑯᑦ 

ᑲᑎᒪᔨᖏᑦ ᑐᑦᑐᐃᓐᓇᖃᑦᑕᓚᖓᓂᕐᒥᓐᓂ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᐃᑦ 0-ᓗ 30-ᓗ ᖑᒐᓗᐊᖅᐸᑕ. ᐅᒥᖕᒪᒃᑑᖅ 

ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐅᖃᐅᓯᖃᓚᐅᖅᑐᑦ ᐱᓯᒪᐃᓐᓇᕈᒪᓪᓗᑎᑦ ᓂᕕᖓᑖᕐᓂᒃ 30-ᓂᒃ ᑖᒃᑯᐊᓗ ᓂᕐᔪᑏᑦ 

ᑐᑦᑐᒐᓱᐊᖅᐸᑦᑐᑦ ᓯᕗᓪᓕᐅᔾᔭᐅᖔᕐᓗᑎᑦ. ᐃᓘᓐᓈᒍᑦ, ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐅᖃᐅᓯᖃᓚᐅᖅᑐᑦ ᐃᓱᒪᒋᔭᖃᕆᐊᖅ 

30 ᓂᕕᖓᑖᑦ ᐊᑐᖅᑕᐅᒍᓐᓇᕆᐊᖓ ᐃᓕᖅᑯᓯᑐᖃᖅ ᒪᓕᓪᓗᒍ ᐊᒻᒪᓗ ᒥᑦᓯᖃᙱᓐᓂᕋᐃᓪᓗᑎᑦ ᐱᖁᔨᕗᖔᖅᑕᐅᔪᒥᒃ 0 

ᐱᔭᐅᒋᐊᖃᙱᓪᓗᑎᑦ.  

  

ᐃᓚᖏᑦ ᐅᖃᐅᓯᐅᓚᐅᖅᑐᑦ ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓄᑦ ᓯᓚᐅᑉ ᐊᓯᔾᔨᐸᓪᓕᐊᓂᖓ ᐊᒻᒪᓗ ᓂᕐᔪᑏᑦ 

ᑐᑦᑐᒐᓱᐊᖅᐸᑦᑐᐃᑦ ᐊᑦᑕᓇᖅᑐᒦᑦᑎᓯᒍᓐᓇᕐᒪᑕ ᑖᒃᑯᓂᖓ ᑐᑦᑐᓂᒃ. ᐃᓄᐃᑦ ᐅᖃᖃᑦᑕᖅᓯᒪᔪᑦ 

ᑕᑯᖃᑦᑕᓂᖅᓴᐅᓂᕋᖅᓱᑎᑦ ᐊᒃᖤᓂᒃ ᐊᑎᖅᑕᓛᖃᖅᑐᓂᒃ ᐱᖓᓱᓂᒃ. ᖁᕐᓗᖅᑐᕐᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ 

ᐃᓱᒪᒋᔭᖃᓚᐅᖅᑐᑦ ᖃᓄᕐᓕ ᖃᐅᔨᒪᒐᔭᕐᒪᖔᑦᑕ ᖃᓄᐃᓕᕐᒪᖔᑕ ᑐᑦᑐᐃ ᖃᐅᔨᓴᕋᑦᓴᖃᙱᒃᑯᓂᒃ ᑕᖏᒥᒃ 

ᑐᑦᑐᑦᑕᐅᔪᓂ. ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᑦ 0 ᖑᑉᐸᑕ ᐱᔭᐅᒐᓱᐊᖅᑕᐅᓂᖅᓴᐅᓂᐊᖅᑐᑦ ᑖᕕᓐ ᔫᓂᐊᓐ 

ᑐᑦᑐᖏᑦ. ᐃᑉᐱᓐᓂᐊᒋᔭᖃᖅᑐᓪᓗ ᐆᒪᔪᕐᓂᐊᖅᑏᑦ ᐱᔪᑦᓴᑑᑎᑕᐅᒋᐊᖏᑦ, ᑭᓯᐊᓂᑦᑕᐅᖅ ᒐᕙᒪᒃᑯᑦ 

ᐊᐅᓚᑦᓯᒍᓐᓇᕆᐊᖏᓐᓂᒃ ᐊᖅᑯᓯᐅᕋᓱᐊᖅᑐᓂᒃ ᐱᕙᓪᓕᐊᔪᓂᓪᓗ. ᐃᓱᒫᓘᑎᒋᔭᖏᑦ ᑭᐅᔭᐅᖅᑳᖁᔭᖏᑦ 

ᐊᖅᓵᖅᑕᐅᓚᐅᖅᑎᓐᓇᒋᑦ ᐊᓯᕙᖅᑏᑦ. 

 
 

ᐱᖁᔨᕗᖔᕈᑎ ᑐᓂᔭᐅᔪᖅ ᒐᕙᒪᒃᑯᖏᓐᓄᑦ ᓄᓇᕗᑦ: 

 

ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐊᑐᐃᓐᓇᖃᕐᕕᐅᒍᒪᔪᑦ ᐊᑕᖏᖅᑐᓂᒃ ᑐᑭᓯᒋᐊᕈᑎᑦᓴᓂᒃ, ᓈᓴᐃᒍᑎᕕᓂᑐᐃᓐᓇᐅᙱᑦᑐᓂ 

ᐊᐅᓚᑦᓯᓂᕐᒧᑦ ᖃᓄᐃᓕᐅᕆᐊᕈᑏᑦ ᐊᑐᓕᕈᔭᐅᓚᐅᖅᑎᓐᓇᒋᑦ. ᓇᓕᖅᑲᖏᑦ ᖃᐅᔨᓴᕈᑎᒥᓂᐅᔪᑦ ᑲᒦᑦ ᓄᓇᒦᑦᑐᑦ 

ᐱᓕᕆᐊᑦᓴᖓᑕ ᐅᓂᒃᑳᖑᓚᐅᙱᑦᑐᑦ, ᐱᖃᓯᐅᑎᓪᓗᑎᑦ ᐃᓐᓇᐃᑦ ᐅᖃᐅᓯᕆᓯᒪᔭᖏᑦ, ᑕᒪᒃᑯᐊᓗ 

ᐃᓱᒪᖅᓴᖅᓯᐅᕈᑎᐅᒋᐊᓖᒃ. ᑖᒃᑯᐊ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐃᑉᐱᒋᔭᖃᓚᐅᖅᑐᑦ ᐊᕙᑎᓕᕆᔨᒃᑯᑦ 

ᐱᓕᕆᐊᖃᖅᑐᑦᓴᐅᓂᖏᓐᓂᒃ ᓇᒻᒥᓂᖅ ᐱᖁᔨᕗᖔᕈᑎᑦᓴᒥᓂᒃ, ᐃᓚᐅᑎᑦᓯᖏᓪᓗᑎᑦ ᓄᓇᑦᓯᐊᕐᒥ ᒐᕙᒪᒃᑯᖏᓐᓂ. 

ᐃᓘᓐᓈᒍᑦ ᐱᖁᔨᕗᖔᖅᑕᐅᔪᖅ ᐊᑐᖅᑕᐅᒍᒪᙱᓪᓚᕆᓚᐅᖅᑐᖅ ᐃᓄᐃᓴᓪᓕᒋᐊᖅᑕᐅᓗᑎᑦ ᑐᑦᑐᑦᑕᐅᒍᓐᓇᖅᑐᑦ 0-ᒧᑦ. 

ᐊᑕᖏᖅᓱᑎᑦ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᑕᑯᒍᒪᓚᐅᖅᑐᑦ ᐊᔨᔾᔨᖅᑕᐅᙱᓪᓗᓂ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᑦ. 

ᐆᒪᔪᕐᓂᐊᖅᑏᑦ ᑲᑎᒪᔨᖏᑦ ᐅᖃᐅᓯᖃᓚᐅᖅᑐᑦ ᑲᑎᓕᒫᕐᓗᒋᑦ ᑐᑦᑐᑦᑕᐅᒍᓐᓇᖅᑐᑦ 30 ᐊᑦᑐᐃᖃᓗᐊᙱᒋᐊᖓ 

ᑐᑦᑐᖏᓐᓂᒃ ᐊᒻᒪᓗ ᐊᕙᑎᖓᓐᓂ ᐊᑦᑐᐃᓂᖃᓗᐊᕋᓂ. ᓄᓇᓕᐅᔪᑦ ᑕᑯᒍᒪᔪᐃᓐᓇᐅᔪᑦ ᐱᐅᓂᖅᓴᓂᒃ ᐊᐅᓚᑦᓯᒍᑎᑦᓴᓂᒃ. 

ᑕᑯᒃᑲᓐᓂᕈᒪᒻᒥᔪᑦ ᐊᐅᓚᑦᓯᒍᑎᑦᓴᐃᑦ ᐊᑐᖅᑕᐅᒋᐊᕐᓗᑎᑦ ᐅᑎᖅᑎᑕᐅᕙᓪᓕᐊᖁᓪᓗᒍ ᐊᒥᓱᙳᐸᓪᓕᐊᓂᑦᓴᖏᑦ, ᓲᕐᓗ 

ᐱᓕᕆᐊᖑᒋᐊᒃᑲᓐᓂᖏᓗᑎᑦ ᓂᕐᔪᑏᑦ ᑐᑦᑐᒐᓱᐊᖅᐸᑦᑐᑦ.  

 

ᐅᖃᐅᓯᑦᓴᐃᑦ ᐊᒻᒪᓗ ᐊᐱᖅᑯᑎᑦᓴᐃᑦ: 

ᐱᑕᖃᙱᑦᑐᖅ 

4.1 ᐱᔭᕇᕈᓯᖅ - ᑭᖑᓪᓕᕐᒥ ᐊᓪᓗᕆᐊᕈᑎᑦᓴᐃᑦ 
 

ᑕᒡᕙᓂ ᐊᐅᔭᐅᓚᐅᖅᑐᒥ, ᕚᑑᔅ ᓈᓴᖅᑕᐅᒍᑎᕕᓂᖏᑦᑕ ᓇᓕᖅᑲᖏᑦ ᑐᓂᔭᐅᓚᐅᖅᑐᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ 

ᐊᒻᒪᓗ ᐊᓯᖏᓐᓄᑦ ᐊᐅᓚᑦᓯᖃᑎᒌᓐᓂᕐᒧᑦ ᐱᓕᕆᖃᑎᒌᑦᑐᓄᑦ. ᐊᕙᑎᓕᕆᔨᒃᑯᑦ ᑲᑎᖃᑎᖃᓚᐅᖅᑐᑦ ᐊᐅᓚᑦᓯᖃᑎᒌᑦᑐᓂ 

ᐅᖃᕆᐊᖅᑐᕐᓂᒃᑯᑦ ᐅᓪᓗᖓᓂ ᐅᑐᐱᕆ 7, 2019 ᑕᐃᑲᓂᓗ ᓈᓴᖅᑕᐅᒍᑎᕕᓂᖏᑦᑕ ᓇᓕᖅᑲᖏᑦ 

ᓇᓗᓇᐃᔭᖅᑕᐅᓚᐅᖅᑐᑦ ᐊᒻᒪᓗ ᓄᑖᑦ ᐊᐅᓚᑦᓯᓂᕐᒧᑦ ᐱᖁᔨᕗᖔᕈᑏᑦ ᑕᐅᖅᓰᖃᑎᒌᒍᑎᐅᓪᓗᑎᑦ.  
 

ᑭᖑᓪᓕᕐᒥ ᐊᓪᓗᕆᐊᕈᑏᑦ ᑐᓂᓗᒋᑦ ᑭᖑᓪᓕᖅᐹᓕᐊᕆᓯᒪᔪᑦ ᐱᖁᔨᕗᖔᕈᑏᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᖏᑦᑕ 

ᑲᑎᒪᔨᖏᓐᓄᑦ ᐱᑕᖃᑦᓯᐊᖁᓪᓗᒋᑦ ᐱᐅᖅᓱᐊᕈᑎᑦᓴᐃᑦ ᐊᑐᖅᑕᐅᖁᓪᓗᒋᑦ ᓄᓇᓕᓐᓄᑦ, ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓄᑦ, 

ᐊᒻᒪᓗ ᒐᕙᒪᒃᑯᓂᓪᓗ ᑭᐅᔾᔪᑎᒋᓗᒍ ᒫᓐᓇᒃᑯᑦ ᖃᑦᓰᓐᓇᕈᖅᐸᓪᓕᐊᓂᖏᑦ ᕚᑑᔅ ᑐᑦᑐᖏᑦ. ᐱᓕᕆᖃᑎᒌᓐᓂᒃᑯᑦ, 

ᓇᖅᑭᒍᓐᓇᖅᑐᑦ ᕚᑑᔅ ᑐᑦᑐᖏᑦ.  

 


